
 

    Siðareglur Golfklúbbs Grindavíkur 

 Golfíþróttin byggist á réttsýni einstaklingsins sem tekur tillit til annarra og hlýtir 

reglum. Andi golfíþróttarinnar er yfirveguð framkoma og kurteisi. 

 Leikmenn gæti fyllsta öryggis og gangi úr skugga um að enginn standi nærri eða þar 

sem viðkomandi gæti orðið fyrir kylfunni, boltanum, steinum, kvistum eða öðru slíku 

þegar þeir taka æfingasveiflu eða slá högg. 

 Leikmenn sýni vallarstarfsmönnum skilning á störfum þeirra og vari þá við hyggist 

þeir greiða högg sem gæti reynst vallarstarfsmanni hættulegt. 

 Leiki leikmaður bolta í átt þar sem hætta er á að boltinn hitti einhvern ætti hann að 

hrópa viðvörun. Hið hefðbundna aðvörunarorð við slíkar aðstæður er „FOR‟ . 

 Leikmenn gæti þess að trufla ekki aðra leikmenn með hreyfingu eða óþarfa hávaða. 

 Leikmenn ættu að ganga úr skugga um að slökkt sé á farsíma eða setja farsíma á 

hljóðlausa stillingu. 

 Leikmenn ættu að vera í snyrtilegum golffatnaði sem hæfir aðstæðum. Gallabuxur 

eru ekki golffatnaður. 

 Leikmenn mæti tímanlega til leiks og láti vita af sér í golfskála. 

 Leikmenn ættu ekki að standa eða stíga í púttlínu annara kylfinga og varast að varpa 

skugga á púttlínu annara kylfinga. 

 Leikmenn ættu að vera á eða við flötina uns allir leikmenn í ráshópnum hafa lokið við 

holuna. 

 Leikmaður sem er ritari í höggleik ætti að skrá skorið á teignum á eftir leikinni holu. 

 Leikmenn ættu að leika á góðum hraða, vera tilbúnir þegar kemur að þeim að gera 

og halda í við ráshópinn á undan sér.  

 Sé auð braut á undan ráshóp er það sjálfsögð kurteisi að bjóða ráshóp sem leikur 

greinilega hraðar að fara fram úr. 

 Ef leikmaður telur að bolti sinn kunni að vera týndur, útaf eða illfinnanlegur ætti 

leikmaður að leika varabolta til að flýta leik.  

 Leikmenn gangi vel um glompur og raki eftir sig fótspor og kylfuför. 

 Leikmenn lagi kylfuför á brautum og noti flatargaffal til að laga boltaför á flötum.   

 Leikmenn kynni sér staðarreglur. 

 Leikmenn kynni sér siðareglur klúbbsins. 



 

Siðareglur stjórnar  

 Stattu vörð um anda og gildi golfklúbbsins og sjáðu til þess að hvoru tveggja lifi áfram meðal 

félagsmanna. 

 Komdu fram við alla kylfinga, bæði félagsmenn og gesti sem jafningja, óháð kyni, 

trúarbrögðum, stjórnmálaskoðunum, litarhætti og kynhneigð. 

 Hafðu lýðræðisleg vinnubrögð í heiðri. 

 Haltu félagsmönnum vel upplýstum og gerðu félagsmenn að þátttakendum í ákvarðanatöku 

eins og hægt er. 

 Vertu ávallt til fyrirmyndar varðandi hegðun og framkomu, bæði innan félags og utan. 

 Taktu alvarlega þá ábyrgð sem þú hefur gagnvart golfklúbbnum, félagsmönnum og gestum. 

 Rektu félagið ávallt eftir löglegum og ábatasömum reikningsaðferðum. 

 Notfærðu þér aldrei stöðu þína hjá golfklúbbnum til eigin framdráttar á kostnað félagsins. 

 Lærðu að meta þátttöku sjálfboðaliða hjá golfklúbbnum. 

 

Siðareglur þjálfara 

 Gættu ávallt fylsta öryggis á æfingum þínum 

 Meðhöndlaðu alla iðkendur á einstaklingsgrunni og á þeirra eigin forsendum. 

 Styrktu jákvæða hegðun og framkomu. 

 Sjáðu til þess að þjálfun og keppni sé við hæfi iðkenda með tilliti til aldurs, reynslu og 

hæfileika. 

 Haltu á lofti heiðarleika innan íþróttarinnar. 

 Sýndu golfreglunum bæði virðingu og viðurkenningu. 

 Fáðu iðkendur til að vera með í ákvörðunum sem tengjast þeim og kenndu þeim að bera 

ábyrgð á eigin hegðun og framförum í íþróttinni. 

 Vertu réttlátur, umhyggjusamur og heiðarlegur og umfram allt samkvæmur sjálfum þér 

gagnvart iðkendum þínum og viðhafðu uppbyggilega gagnrýni. 

 Settu ávallt á oddinn heilsu og heilbrigði iðkenda þinna og varastu að setja þá í aðstöðu sem 

ógnað gæti heilbrigði þeirra og vertu ávallt fyrirmynd í þessum efnum þegar þú umgengst 

iðkendur þína. 

 Sýndu athygli og umhyggju þeim iðkendum sem orðið hafa fyrir meiðslum. 



 

 Leitaðu samstarfs við aðra þjálfara og sérfræðinga þegar þess þarf og viðurkenndu rétt 

iðkandans til að leita ráða hjá öðrum þjálfurum. En um leið sýnir þú iðkendum annara 

þjálfara virðingu og forðast að grípa inni í þeirra ferli án fulls samráðs við þjálfarara þeirra. 

 Samþykktu aldrei ógnandi eða ofbeldisfulla tilburði. 

 Taktu aldrei að þér akstur iðkenda, hvorki á leiki né æfingar, nema með skýru leyfi 

foreldra/forráðamanna. 

 Sinntu iðkendum á æfingum en þess utan skaltu halda þig í faglegri fjarlægð. Forðastu 

samskipti með síma og interneti, nema til boðunar æfinga og upplýsingagjafar. 

 Vertu meðvitaður um hlutverk þitt sem fyrirmynd, bæði á golfvellinum og utan hans. 

 Talaðu ávallt gegn neyslu áfengis, tóbaks og annara vímugjafa og alltaf gegn notkun 

ólöglegra lyfja. 

 Forðastu að neyta áfengis, tóbaks og annara vímugjafa innan um iðkendur þína. 

 Notfærðu þér aldrei aðstöðu þína sem þjálfari til að uppfylla eigin áhuga á kostnað 

iðkandans. 

 Í einkakennslu, passaðu þá mjög vel upp á fagleg vinnubrögð og virtu persónulegt rými 

viðkomandi. 

 Forðastu náið samband við iðkanda fyrir utan æfinga og keppnistíma og komdu þér aldrei í 

þá aðstöðu að þú sért einn með iðkanda.   

 

Siðareglur sjálfboðaliða 

 

 Komdu fram við ALLA gesti golfklúbbsins sem jafningja, óháð kyni, trúarbrögðum, 

stjórnmálaskoðunum, litarhætti og kynhneigð. 

 Hafðu lýðræðisleg vinnubrögð í heiðri. 

 Forðastu niðrandi ummæli í garð gesta, keppenda , kylfubera, þjálfara og stuðningsmanna. 

 Berðu virðingu fyrir störfum dómara og nefndarinnar. 

 

 

 

 


